
ᑭᒋ ᐅᑭᒪᐤ ᒥᓄᐱᒪᑎᓯᐧᐃᓂᐠ 

ᑯᑊᐃᐟ 19 ᒋᐢᑕᐃᑲᐣ ᐧᐃᑕᒪᑫᐧᐃ ᒪᓯᓇᐃᑲᐣ  
ᑲ ᐃᑕᓯᓇᑌᐠ 5.0 ᐨ ᓂᐢᑭ ᐱᓯᑦ 1, 2021 

ᐅᒪ ᒪᓯᓇᐃᑲᐣ ᐧᐃᑕᒪᑫᐧᐃᐣ ᐱᑯ ᓀᐢᑕ ᒧᓇ ᐃᑌᓂᒋᑲᐤ ᑭᒋ ᒥᐡᐧᑲᒋ ᐊᐸᑕᐠ ᐣᑐᑯᓄᐣ ᑲᑫᐢᑭᒥᐧᐁᐧᐃᓂᐠ, ᐊᑯᓯᐧᐃᐣ 
ᒥᐢᑲᒧᐧᐃᐣ ᓀᐢᑕ ᐱᑯ ᐣᑐᑯᐃᐧᐁᐧᐃᐣ ᓀᐢᑕ ᐱᑯ ᐅᓇᔓᐧᐁᐧᐃ ᑲᑫᐢᑭᒥᐧᐁᐧᐃᓂᐠ᙮  

ᐊᓄᐨ ᐧᐃᓇ, ᐅᐅ ᑯᑊᐃᐟ ᒋᐢᑕᐃᑲᓇ ᑭ ᐅᓇᔓᐧᐊᑕᑦ ᒥᓄ ᐊᔭᐧᐃᐣᐠ ᑲᓇᑕ ᑭᒋ ᐊᐸᒋᑕᐧᐃᐟ ᐅᑕ ᑲᓇᑕ ᐊᐢᑭᐠ: 
ᑊᐊᔾ ᓱᕐ- ᐸᔪᐁᐣᑌᐠ ᑯᑊᐃᐟ 19 ᒋᐢᑕᐃᑲᐣ ᑲ ᐃᒋᑲᑌᐠ,  ᐧᒪᐟᑐᕐᓇ ᑯᑊᐃᐟ 19 ᒋᐢᑕᐃᑲᐣ ᑲ ᐃᒋᑲᑌᐠ,  ᐊᐢᐟᕋᓭᓂᑲ 
ᑯᑊᐃᐟ 19 ᒋᐢᑕᐃᑲᐣ ᑲ ᐃᒋᑲᑌᐠ,   ᑯᑊᐃᔑᓪ ᑯᑊᐃᐟ 19 ᒋᐢᑕᐃᑲᐣ ᑲ ᐃᒋᑲᑌᐠ, ᐁᑯ ᒪᑲ ᒉᐣᓭᐣ ᑯᑊᐃᐟ 19 ᒋᐢᑕᐃᑲᐣ ᑲ 
ᐃᒋᑲᑌᐠ᙮   ᐁ ᐊᓂᒧᒋᑲᑌᐠ ᒉᐣᓭᐣ ᑯᑊᐃᐟ 19 ᒋᐢᑕᐃᑲᐣ ᑲᑕ ᐊᔑᑕᓯᓇᑌᐤ ᐅᑕ ᒪᓯᓇᐃᑲᓂᐠ ᑭᐡᐧᑲ 
ᑫᒋᓇᔦᑐᒋᑲᑌᐠ ᑲᓇᑕ ᐅᒋ᙮   ᒥᓯᐧᐁ ᒋᐢᑕᐃᑲᓇ ᑯᑊᐃᐟ 19 ᒋᐢᑕᐃᑲᓇ ᐅᒋ ᑲ ᑭ ᐅᓇᔓᐧᐊᑐᒋᑲᑌᑭ ᐅᑕ ᑲᓇᑕ 
ᑭ ᑲᓇᐧᐊᐸᑕᑦ ᒥᓄ ᐊᔭᐧᐃᐣ ᑲᓇᑕ  ᒥᓄ ᐊᔭᐧᐃᐣ ᑲᓇᑕ ᑲᑕ ᓇᓇᑲᑕᐧᐁᓂᑕᑦ ᒥᓯᐧᐁ ᒋᐢᑕᐃᑲᓇ ᑭᒋ 
ᑫᒋᓇᐅᓇᓂᐧᐊᐠ ᐁ ᒥᐧᓇᔑᑭ ᓀᐢᑕ ᐊᐸᑎᓯᒪᑲᑭ᙮ 

ᐧᑲᔭᐢᐠ ᐊᔭᒥᑕ ᐅᒪ ᐧᐃᑕᒪᑫᐧᐃ ᒪᓯᓇᐃᑲᐣ ᓀᐢᑕ ᑫᒋᓇᐅ ᒥᓯᐧᐁ ᑭᒋ ᓇᐡᐧᑫᐧᐊᔑᐧᑕᐟ ᑭ ᑲᐧᑫᒋᑫᒧᐧᐃᓇ ᐊᓇ ᑲ 
ᐣᑐᑯᓄᓂᐧᐃ ᐱᒥᐃᐧᐁᐟ ᐧᐸᒪᔑ ᒋᐢᑕᐅᑲᐧᐃᔭᐣ᙮ 

ᑫᐧᑲᐣ ᐅᒪ ᑯᑊᐃᐟ 19 ᐊᑯᓯᐧᐃᐣ? 
ᑯᑊᐃᐟ 19 ᐁᒪᐧᑲᓂᒪ ᐊᑯᓯᐧᐃᐣ ᑲ ᐅᒋᒪᑲᐠ ᐅᐡᑭ ᒪᐣᒍᔑᐠ (SARS-CoV-2) ᑲ ᐃᔑᓂᑲᑎᐟ᙮ ᑯᑊᐃᐟ 19 ᐊᑯᓯᐧᐃᐣ 
ᓂᑕᑦ ᑭ ᑭᐢᑫᓂᒋᑲᑌᐤ ᐁ ᐃᑕᐧᑲᐠ ᐸᐧᐊᑕᑭᓇᔑᐡ 2019 ᑲ ᐊᐢᑭᐧᐊᐠ ᓀᐢᑕ ᐊᐢᐱᐣ ᐊᓂᒪ ᑭ ᒥᓯᑌᐸᓂᐤ 
ᒥᓯᐧᐁᐢᑲᒥᐠ ᐁ ᐊᓂᐢᑫᐸᓂᐠ᙮  ᑯᑊᐃᐟ 19 ᐊᑯᓯᐧᐃᐣ ᐊᐣᑕ ᐅᒋ ᐊᓂᐢᑫᐸᓂᐤ ᐁ ᐅᐢᑐᐢᑐᑕᐠ, ᐁ ᒐᒐᒧᐟ, ᐁ ᓂᑲᒧᐟ, 
ᐁ ᐊᔭᒥᐟ ᓀᐢᑕ ᐱᑯ ᐁ ᓀᓀᐟ ᐊᓇ ᐊᐧᐁᓂᑲᐣ ᑲ ᐊᔭᐟ ᐅᒣᓂᐤ ᐊᑯᓯᐧᐃᓂᓂᐤ᙮  ᑭᐢᑌᓂᑕᐧᑲᐣ ᑭᒋ ᑭᐢᑫᓂᒋᑲᑌᐠ 
ᐊᐧᐁᓂᑲᐣ ᑲ ᐊᔭᐟ ᐅᒣᓂᐤ ᐊᑯᓯᐧᐃᓂᓂᐤ ᑕᑭ ᐊᓂᐢᑫ ᒥᓂᐧᐁᐤ ᐅᒣᓂᐤ ᐊᑯᓯᐧᐃᓂᓂᐤ ᐊᑕ ᐁᑲ ᐁ ᓄᑯᓯᐟ ᐁ 
ᐊᔭᐟ᙮   ᑫ ᐅᒋ ᑭᐢᑫᓂᒋᑲᑌᐠ ᐅᒪ ᑯᑊᐃᐟ 19  ᐊᑯᓯᐧᐃᐣ ᐊᐧᐁᓂᑲᐣ ᑲᑕ ᐅᐢᑐᐢᑐᑕᑦ, ᓇᓄᑌᑕᒧᐤ, ᑭᓯᓭᐤ, 
ᔑᑲᒋᐸᓂᐤ, ᐊᔦᐢᑯᓯᐤ ᓀᐢᑕ ᒧᓇ ᓂᓯᑐᒪᒋᑫᐤ ᓀᐢᑕ ᐱᑯ ᒧᓇ ᓂᓯᑐᐢᐱᒋᑫᐤ᙮ ᐊᑎᐟ ᐊᐧᐁᓂᑲᓇᐠ ᒧᓇ ᑲᓇᑫ 
ᓄᑯᓯᐧᐊᐠ ᐁ ᑭᑭᐡᑲᐧᐊᒋᐠ ᐅᐅ ᒪᐣᒍᔕ, ᔕᑯᐨ ᐊᑎᐟ ᓇᓇᑲᐤ ᐃᔑ ᓄᑯᓯᐧᐊᐠ ᑕᐱᐡᑯᐨ ᐊᐱᔑᐡ ᐁ ᐸᔦᑌᓇᑯᓯᒋᐠ 
ᐱᓂᐡ ᒥᑐᓂ ᐁ ᑭᒋ ᐊᑯᓯᒋᐠ᙮ 

ᑕᓀᔑ ᐧᐃᒋᐃᐧᐁᒪᑲᐠ ᐅᒪ ᑯᑊᐃᐟ 19 ᒋᐢᑕᐃᑲᐣ ᐁᑲ ᑭᒋ ᐊᔭᐟ ᐊᐧᐁᓂᑲᐣ ᑯᑊᐃᐟ 19 

ᐊᑯᓯᐧᐃᓂᓂᐤ? 
ᒥᓯᐧᐁ ᒋᐡᑕᐃᑲᓇ ᐅᔑᑕᒪᑲᐧᓇ ᑭᔭᐧᐃᓇᐠ ᑫᐧᑲᐣ ᑕᐱᐡᑯᐨ ᐅᒪ ᐊᑯᓯᐧᐃᐣ ᐁ ᐃᔑᓇᐧᑲᐠ ᑫ ᐅᒋ ᑭᐢᑫᓂᑕᒧᒪᑲᐠ 
ᑭᔭᐧᐃᓇᐤ ᑫ ᐃᔑ ᓇᐢᑯᐢᑕᒪᓱᒪᑲᐠ ᐅᒣᓂᐤ ᐊᑯᓯᐧᐃᓂᓂᐤ᙮ ᐅᒪ ᒥᔭᐤ ᑲ ᓇᐢᑯᑕᒪᓱᒪᑲᐠ ᑲᑕ ᐧᐃᒋᐃᐧᐁᒪᑲᐣ ᓂᑲᐣ 
ᐃᑌᑫ ᐁᑲ ᑭᒋ ᑲᒋᑎᓇᒪᐣ ᑯᑊᐃᐟ 19 ᐊᑯᓯᐧᐃᐣ ᐃᐢᐱ ᐯᔓᐧᐊᐸᒪᑌ ᐊᐧᐁᓂᑲᐣ ᑲ ᐊᔭᐟ ᐅᒣᓂᐤ ᐊᑯᓯᐧᐃᓂᓂᐤ᙮  
ᒧᓇ ᑲ ᑭ ᑲᒋᑎᓀᐣ ᑯᑊᐃᐟ 19 ᐊᑯᓯᐧᐃᐣ ᐅᑕ ᐅᒋ ᒋᐢᑕᐃᑲᓂᐠ᙮  

https://covid-vaccine.canada.ca/pfizer-biontech-covid-19-vaccine/product-details
https://covid-vaccine.canada.ca/covid-19-vaccine-moderna/product-details
https://covid-vaccine.canada.ca/astrazeneca-covid-19-vaccine/product-details
https://covid-vaccine.canada.ca/astrazeneca-covid-19-vaccine/product-details
https://covid-vaccine.canada.ca/covishield/product-details
https://covid-vaccine.canada.ca/janssen-covid-19-vaccine/product-details
https://covid-vaccine.canada.ca/janssen-covid-19-vaccine/product-details
https://www.canada.ca/en/public-health/services/diseases/coronavirus-disease-covid-19/vaccines.htm
https://www.canada.ca/en/public-health/services/diseases/2019-novel-coronavirus-infection/symptoms.html

ᐊᐧᐊᓯᑌ ᐁ ᐊᔦᑌ ᐧᐃᒋᑲᑌᐤ ᑲ ᐃᔑ ᓇᑭᓂᑫᒪᑲᐠ ᐅᒪ ᑯᑊᐃᐟ 19 ᒋᐢᑕᐃᑲᐣ ᐊᔭᒥᑕ ᐅᒪᓯᓇᐃᑲᐣ  ᐅᐣᑌᕆᐅ  ᒥᓄ 
ᐊᔭᐧᐃᓂᐠ ᑯᑊᐃᐟ 19 ᒋᐢᑕᐃᑲᓇ ᑲᑦᐱᕐᔭᕆᐠ ᓀᐢᑕ  ᑫᐧᑲᐣ ᑫ ᑭᐢᑫᓂᑕᒪᐸᐣ ᑯᑊᐃᐟ 19 ᒋᐢᑕᐃᑲᓇ ᐅᒋ  ᓀᐢᑕ ᑯᑊᐃᐟ 
19 ᒋᐢᑕᐃᑲᓇ: ᒪᐣᒍᔑᐠ ᑲ ᐅᒋ ᐅᔑᑕᓂᐧᐊᑭ ᒋᐢᑕᐃᑲᓇ᙮  

ᒥᓯᐧᐁ ᑯᑊᐃᐟ 19 ᒋᐢᑕᐃᑲᓇ ᑲ ᑭ ᐸᑭᑎᓂᑲᑌᑭ ᑭᒋ ᐊᐸᑕᑭ ᐅᑕ ᑲᓇᑕ ᐧᑲᔭᐢᐠ ᐊᐸᑎᓯᒪᑲᐧᓇ ᐁ ᓇᑲᓂᑲᑌᐠ 
ᐊᑯᓯᐧᐃᐣ ᑲ ᒧᔑᑕᓂᐧᐊᐠ ᑲ ᑭ ᒥᐢᑭᑲᑌᐠ ᑲ ᐃᔑ ᓇᑕᐧᐃ ᑭᐢᑫᓂᒋᑲᑌᑭ ᐊᑯᓯᐧᐃᓇ᙮  ᑲ ᐃᔑ ᑭᒋ ᓇᑕᐧᐃ 
ᑭᐢᑫᓂᒋᑲᑌᐠ ᐊᐧᐁᓂᑲᓇᐠ ᑲ ᑭ ᒋᐢᑕᐅᒋᐠ ᑲᑭᓇᐤ ᒋᐢᑕᐃᑲᓇ, ᒥᓯᐧᐁ ᐊᓂᐃ ᒋᐢᑕᐃᑲᓇ ᐧᑲᔭᐢᐠ ᐊᐸᑎᓯᒪᑲᐧᓇ ᐁᑲ 
ᑭᒋ ᐊᑯᐃᑯᒋᐠ ᐊᐧᐁᓂᑲᓇᐠ ᐊᓂᒣᓂᐤ ᐊᑯᓯᐧᐃᓂᓂᐤ ᑲ ᑭ ᒥᐢᑭᑲᑌᓂᐠ ᑲ ᐃᔑ ᓇᑕᐧᐃ ᑭᐢᑫᑭᒋᑲᑌᑭ ᐊᑯᓯᐧᐃᓇ᙮   
ᑲ ᐃᔑ ᐊᐸᑎᓯᒪᑲᐠ ᒋᐢᑕᐃᑲᐣ 14 ᑭᔑᑲᐤ ᑭᐡᐧᑲ ᓂᐢᑕᑦ ᒋᐢᑕᐅᑲᐧᐃᐣ ᓀᐢᑕ ᐧᐸᒪᔑ ᐊᓂᒪ ᓂᐧᔕ ᒋᐢᑕᐅᑲᐧᐃᐣ 
ᐃᑌᓂᒋᑲᑌᐤ ᐊᐧᐊᓯᑌ 90% ᐃᓂᑯᐠ ᐊᐸᑎᓯᒪᑲᐣ ᑊᐸᔾᓱᕐ-ᐸᔦᑌᐠ ᐁᑯ ᒪᑲ ᐧᒪᐟᑐᕐᓇ ᓀᐢᑕ ᒪᑲ ᐊᐧᐊᓭᑌ 70% 
ᐊᐢᐧᕋᓭᓂᑲ/ᑯᑊᐯᔑᓪ᙮   ᑲ ᐃᔑ ᐊᐸᑎᓯᒪᑲᐠ ᒋᐢᑕᐃᑲᐣ ᑭᐡᐧᑲ ᑲᑭᓇᐤ ᑐᒋᑲᑌᐠ ᑲ ᑭ ᐃᐧᑕᓂᐧᐊᐠ ᐃᓂᑯᐠ ᑫ 
ᐃᐢᐱᓯᓇᐸᑕᒪᑲᑭ ᐃᑌᓂᒋᑲᑌᐤ ᐊᐧᐊᓯᑌ 90% ᐃᓂᑯᐠ ᐊᐸᑎᓯᒪᑲᐣ ᑊᐸᔾᓱᕐ-ᐸᔦᑌᐠ ᐁᑯ ᒪᑲ ᐧᒪᐟᑐᕐᓇ ᓀᐢᑕ ᒪᑲ 
ᐊᐧᐊᓭᑌ 80% ᐊᐢᐧᕋᓭᓂᑲ/ᑯᑊᐯᔑᓪ᙮ ᑭᐢᑌᓂᑕᐧᑲᐣ ᑭᒋ ᒋᐢᑕᐅᑲᐧᐃᔭᐣ ᑲᑭᓇᐤ ᐅᐅ ᒋᐢᑕᐃᑲᓇ) ᙮  ᒧᓇ ᑭᓄᐧᐁᐡ ᑭ 
ᓇᑭᓂᑲᑌᐤ ᑯᑊᐃᐟ 19 ᐊᑯᓯᐧᐃᐣ ᐸᑎᒪ ᑲ ᐃᐡᐧᑲ ᒋᐢᑕᐅᑲᐧᐃᔭᐣ ᐊᓂᒪ ᑯᑕᐠ ᒋᐢᑕᐃᑲᐣ ᓂᐧᔕ ᑫ ᒋᐢᑕᐅᑲᐧᐃᔭᐣ᙮  
ᒥᓯᐧᐁ ᑯᑊᐃᐟ 19 ᒋᐢᑕᐃᑲᓇ ᑲ ᑭ ᐅᓇᔓᐧᐊᑐᒋᑲᑌᑭ ᑭᒋ ᐊᐸᑕᑭ ᐅᑕ ᑲᓇᑕᐊᐢᑭᐠ ᓇᐢᐱᐨ ᐧᐃᒋᐃᐧᐁᒪᑲᐧᓇ 
ᐁᑲ ᑭᒋ ᐃᑕᐟ ᐊᐧᐁᓂᑲᐣ ᐊᑯᓯᐧᐃᑲᒥᑯᐠ᙮   

ᐊᐧᐁᓂᑲᐣ ᑫ ᑭ ᒋᐢᑕᐅᐟ ᐅᐅ ᒋᐢᑕᐃᑲᓇ? 
ᑲᑭᓇᐤ ᐅᐅ ᒋᐢᑕᐃᑲᓇ ᑲᑕ ᐊᐸᑕᓄᐸᓂ ᐁ ᒋᐢᑕᐅᐟ ᐊᐧᐁᓂᑲᐣ ᐁᑲ ᑫ ᒪᓂᑐᑕᑯᐟ ᐅᒣᓂᐤ ᒋᐢᑕᐃᑲᓂᓂᐤ 
ᓀᐢᑕ ᐊᓂᑭ ᐊᐧᐁᓂᑲᓇᐠ ᑲ ᐊᓄᐨ ᑲ ᓂᑲᓀᓂᒥᒋᐠ᙮ 

• ᑊᐸᔾᓱᕐ-ᐸᔦᑌᐠ ᑯᑊᐃᐟ 19 ᒋᐢᑕᐃᑲᐣ ᐊᓄᐨ ᒣᐧᑲᐨ ᐸᑭᑎᓂᑲᑌᐤ ᑭᒋ ᒋᐢᑕᐅᐟ ᐊᐧᐁᓂᑲᐣ 16 ᑲ ᐃᐢᐱᑎᓯᐟ ᓀᐢᑕ 
ᐱᑯ ᐊᐧᐊᓯᑌ᙮ 

• ᐧᒪᐟᑐᕐᓇ ᑯᑊᐃᐟ 19 ᒋᐢᑕᐃᑲᐣ ᐊᓄᐨ ᒣᐧᑲᐨ ᐸᑭᑎᓂᑲᑌᐤ ᑭᒋ ᒋᐢᑕᐅᐟ ᐊᐧᐁᓂᑲᐣ 18 ᑲ ᐃᐢᐱᑎᓯᐟ ᓀᐢᑕ ᐱᑯ 
ᐊᐧᐊᓯᑌ᙮ 

• ᐊᐢᐧᕋᓭᓂᑲ ᑯᑊᐃᐟ ᒋᐢᑕᐃᑲᐣ ᓀᐢᑕ ᒪᑲ ᑯᑊᐯᔑᓪ ᒋᐢᑕᐃᑲᐣ ᐊᓄᐨ ᒣᐧᑲᐨ ᐸᑭᑎᓂᑲᑌᐤ ᑭᒋ ᒋᐢᑕᐅᐟ ᐊᐧᐁᓂᑲᐣ 
18 ᑲ ᐃᐢᐱᑎᓯᐟ ᓀᐢᑕ ᐱᑯ ᐊᐧᐊᓯᑌ᙮  ᒣᐧᑲᐨ ᐧᐃᓇ ᐊᓄᐨ, ᑲ ᑲᑫᐢᑭᒥᐧᐁᒋᐠ ᐅᑕ ᐅᒣᓂᐤ ᐊᐢᑭᓂᐤ ᐃᐧᑌᐧᐊᐠ  
ᐁᑲ ᑭᒋ ᒋᐢᑕᐅᐧᑕᐸᐣ ᐊᐢᐧᕋᓭᓂᑲ ᑯᑊᐃᐟ ᒋᐢᑕᐃᑲᓂᓂᐤ ᓀᐢᑕ ᒪᑲ ᑯᑊᐯᔑᓪ ᒋᐢᑕᐃᑲᓂᓂᐤ ᐊᓂᑭ 
ᐊᐧᐁᓂᑲᓇᐠ ᐁᑲ ᐁᐡᐧᑲ 55 ᑲ ᐃᐢᐱᑎᓯᒋᐠ᙮  

ᐧᐃ ᑭᐢᑫᓂᑕᒪᓀ ᑫ ᑭ ᒋᐢᑕᐅᑲᐧᐊᓀ ᐊᓄᐨ ᐊᔑᑕᓯᓇᐧᐊᓱᐧᐊᓀ ᑲ ᐃᔑ ᓂᑲᓀᓂᒥᒋᐠ ᐊᐧᐁᓂᑲᓇᐠ, ᐊᔭᒥᑕ 
ᐅᐣᑌᕆᐅ ᑯᑊᐃᐟ 19 ᒋᐢᑕᐃᑲᐣ ᐧᐊᐧᐁᓀᓂᑕᒧᐧᐃᐣᐠ.   

ᐧᐸᒪᔑ ᒋᐢᑕᐅᑲᐧᐃᔭᐣ, ᐧᐃᑕᒪᐤ ᐊᓇ ᑲ ᐣᑐᑯᓄᓂᐧᐃ ᐱᒋᐃᐧᐁᐟ ᐊᓇ ᑲ ᒋᐢᑕᐅᐢᐠ ᑭᔕᐢᐱᐣ: 
• ᒣᐧᑲᐨ ᐊᓄᐨ ᐧᐸᑲᓴᒪᒋᐅᐧᐊᓀ ᓀᐢᑕ ᐱᑯ ᓄᐧᑲᑫ ᓀᐢᑕ ᒪᑲ ᒧᔑᑕᔭᓀ ᑯᑊᐃᐟ 19 ᐊᔭᓯᐧᐃᐣ᙮ 
• ᑲ ᒪᓂᑐᑕᑯᐧᐊᓀ ᑯᑊᐃᐟ 19 ᒋᐢᑕᐃᑲᐣ ᓀᐢᑕ ᐱᑯ ᐊᓂᐃ ᑫᐧᑲᓇ ᑲ ᑭᑭᑎᑭ ᑯᑊᐃᐟ 19 ᒋᐢᑕᐃᑲᓂᐠ, ᓀᐢᑕ ᐱᑯ 

ᐱᑐᐡ ᒋᐢᑕᐃᑲᓂᐠ᙮ 

https://www.publichealthontario.ca/en/diseases-and-conditions/infectious-diseases/respiratory-diseases/novel-coronavirus
https://www.publichealthontario.ca/en/diseases-and-conditions/infectious-diseases/respiratory-diseases/novel-coronavirus
https://www.publichealthontario.ca/-/media/documents/ncov/factsheet/2021/01/vac/factsheet-covid-19-vaccines.pdf?la=en
https://www.publichealthontario.ca/-/media/documents/ncov/vaccines/2021/03/covid-19-focus-on-viral-vector-based-vaccines.pdf?la=en
https://www.publichealthontario.ca/-/media/documents/ncov/vaccines/2021/03/covid-19-focus-on-viral-vector-based-vaccines.pdf?la=en
https://www.canada.ca/en/public-health/services/immunization/national-advisory-committee-on-immunization-naci/rapid-response-recommended-use-astrazeneca-covid-19-vaccine-younger-adults.html
https://covid-19.ontario.ca/ontarios-covid-19-vaccination-plan

• ᒪᓂᑐᑕᑯᐧᐊᓀ ᑫᐧᑲᐣ ᓀᐢᑕ ᐱᑯ ᒣᐧᑲᐨ ᐊᓄᐨ ᒪᓂᑐᑕᑯᐧᐊᓀ ᑫᐧᑲᐣ᙮ 
• ᑭᐡᑲᐧᐊᓱᐧᐊᓀ ᓀᐢᑕ ᐱᑯ ᑫ ᑭ ᑭᐡᑲᐧᐊᓱᐧᐊᓀ ᓀᐢᑕ ᐱᑯ ᓄᔕᓂᐊᓱᐧᐊᓀ᙮ 
• ᐁ ᓂᑭᓂᑲᑌᐠ ᑲ ᐅᒋ ᓇᐢᑯᒪᑲᐠ ᒥᔭᐤ ᐊᔭᓯᐧᐊᐣ ᐁ ᐅᑎᑎᑯᓇᓂᐧᐊᐠ ᓀᐢᑕ ᐱᑯ ᐣᑐᑯᐃᐧᐁᐧᐃᐣ ᑲ ᐊᐸᑕᐠ 

ᓀᐢᑕ ᐱᑯ ᐁ ᑭ ᒥᐢᑲᑲᐧᐃᔭᐣ ᐁ ᐊᔭᔭᐣ ᓇᐢᐱᒋ ᐊᑯᓯᐧᐃᐣ᙮  
• ᑲ ᑭᐡᐧᑫᐸᓂᐧᐊᓀ ᓀᐢᑕ ᐱᑯ ᐧᐊᑭᐡᐧᑫᐸᓂᐧᐊᓀ ᑲ ᐃᐡᐧᑲ ᓂᐢᑕᑦ ᒋᐢᑕᐅᑲᐧᐊᔭᐣ ᓀᐢᑕᐱᑯ ᒪᒋᔑᑲᐧᐃᐧᐊᓀ 

ᓀᐢᑕ ᐱᑯ ᑯᐢᑕᒪᓀ ᒋᐢᑕᐅᑯᐧᐃᐣ᙮ ᐊᓇ ᑲ ᐣᑐᑯᓄᓂᐧᐃ ᐱᒥᐢᐠ ᒪᐡᑯᐨ ᐧᐊᔦᐡ ᑲ ᑭ ᐃᔑ ᐧᐃᒋᐃᐠ ᑕᐱᐡᑯᐠ ᑭᒋ 
ᐱᒥᔑᓂᔭᐣ ᐁᑲ ᑭᒋ ᑭᐡᐧᑫᐸᓂᔭᐣ᙮ 

• ᑭᔕᐢᐱᐣ ᒪᓂᐸᓂᐟ ᑭᒥᑯ ᓀᐢᑕ ᐱᑯ ᐊᐸᒋᑕᐧᐊᓂ ᐣᑐᑯᓄᐣ ᐁᑲ ᑭᒋ ᐅᐢᑐᐢᑐᑐᒪᑲᐠ ᑭᒥᑯ᙮ ᑭᐢᑫᐣᑕᑫ 
ᐅᒣᓂᐤ ᐊᓇ ᑲ ᐣᑐᑯᓄᓂᐧᐃ ᐱᒥᐃᐧᐁᐟ ᑲᑕ ᐧᐃᒋᐃᑯᐤ ᑭᒋ ᑭᐢᑫᓂᑕᐠ ᑫ ᑐᑕᐠ ᐁᑲ ᑭᒋ ᒥᑯᐧᐃᐧᐊᐟ ᓀᐢᑕ ᐱᑯ 
ᐊᐱᑎᐸᓂᐧᐊᐟ᙮  

• ᑲ ᒋᐢᑕᐅᑯᐧᐊᓀ ᑯᑕᐠ ᒋᐢᑕᐃᑲᐣ (ᒧᓇ ᐧᐃᓇ ᑯᑊᐃᐟ 19 ᒋᐢᑕᐃᑲᐣ) ᒣᐧᑲᐨ 14 ᑭᔑᑲᐧᐊ ᐅᑕᓇᐠ᙮ 

ᑭᐢᑭᓄᐧᐊᑕᓯᓇᐃᑲᐣ ᐊᓂᑭ ᐅᒋ ᑲ ᓂᑲᓀᓂᒥᒋᐠ ᐊᐧᐁᓂᑲᓇᐠ ᑭᒋ ᒋᐢᑕᐅᒋᐠ  ᐊᐣᑕ ᒪᓯᓇᑌᐤ ᐧᐃᑕᒪᑫᐧᐃᐣ ᑫ 
ᑐᑕᑭᐠ ᐊᐧᐁᓂᑲᓇᐠ ᑲ ᓄᔕᓂᐊᐧᐊᓱᒋᐠ ᓀᐢᑕ ᐱᑯ ᑲ ᑭᐡᑲᐧᐊᓱᒋᐠ, ᑲ ᒪᓂᑐᑕᑯᒋᐠ ᑫᐧᑲᓂᐤ, ᑲ ᐊᔭᐟ ᓇᐢᐱᒋ 
ᐊᔭᓯᐧᐃᓂᓂᐤ, ᓀᐢᑕ ᐱᑯ ᓇᓂᐸᓂᓂᐠ ᑲ ᐅᒋ ᓇᐢᑯᒪᑲᐠ ᒥᔭᐤ ᐊᑯᓯᐧᒪᐃᐣ ᐅᒋ ᓀᐢᑕ ᐱᑯ ᐣᑐᑯᐃᐧᐁᐧᐃᐣ ᑲ 
ᐊᐸᑕᐟ ᐅᒋ, ᐅᐢᑲᑎᓴᐠ ᔕ ᑭᒋ ᒪᓂᑐᑕᑯᒋᐠ ᑯᐠᐃᐟ 19 ᒋᐢᐅᐃᑲᓂᓂᐤ᙮   ᑭᔕᐢᐱᐣ ᐧᐊᑲᐧᑫᒋᑫᒧᐧᐊᓀ ᑫ ᑭ 
ᒋᐢᑕᐅᑯᐧᐊᓀ ᐊᓂᒪ ᒋᐢᑕᐃᑲᐣ ᑲ ᐃᑕᐢᐱᓀᔭᐡ ᐅᒋ ᑲᐧᑫᒋᑦ ᐊᓇ ᑲ ᐣᑐᑯᓄᓂᐧᐃ ᐱᒥᐃᐢᐠ᙮ 

ᐊᐧᐁᓂᑲᐣ ᐁᑲ ᑫ ᒋᐢᑕᐅᑎᐸᐣ? 

• ᐊᓂᑭ ᐊᐧᐁᓂᑲᓇᐠ ᑲ ᑭ ᒋᐢᑕᐅᒋᐠ ᑯᑕᑭᓂᐤ ᒋᐢᑕᐃᑲᓂᓂᐤ (ᒧᓇ ᐧᐃᓇ ᑯᑊᐃᐟ 19 ᒋᐢᑕᐃᑲᐣ) ᒣᐧᑲᐨ 14 
ᑭᔑᑲᐧᐊ ᐅᑕᓇᐠ᙮ 

• ᐊᐧᐁᓂᑲᓇᐠ ᑲ ᑭᒋ ᐊᑯᓯᐸᓂᒋᐠ ᐧᐊᔦᐡ ᐧᐃᔭᐧᐃᐧᐊᐠ; ᐅᑯ ᐊᐧᐁᓂᑲᓇᐠ ᐱᑕᒪ ᑲᑕ ᐯᐅᐸᓂᐠ ᑭᒋ ᐊᐢᑌᒪᒋᐅᒋᐠ 
ᐧᐸᒪᔑ ᒋᐢᑕᐅᒋᐠ ᐅᒣᓂᐤ ᒋᐢᑕᐃᑲᓂᓂᐤ ᑭᒋ ᑭᐢᑫᓂᒋᑲᑌᐠ ᐊᑯᐅᑯᐧᑕᐧᐁ ᐅᒣᓂᐤ ᒋᐢᑕᐃᑲᓂᓂᐤ᙮ 

• ᐊᐧᐁᓂᑲᓇᐠ ᑯᑊᐃᐟ 19 ᐊᑯᓯᐧᐃᓂᓂᐤ ᐊᔭᐤ ᑲ ᐃᑌᓂᒥᒋᐠ᙮ ᐁᑲ ᑭᒋ ᐊᓂᐢᑫᐸᓂᐠ ᐅᒪ ᑯᑊᐃᐟ 19 ᐊᑯᓯᐧᐃᐣ, 
ᑭᔕᐢᐱᐣ ᐅᑯ ᐊᐧᐁᓂᑲᓇᐠ ᐃᑐᑌᒋᐠ ᑲ ᐃᔑ ᒋᐢᑕᐃᑲᓂᐧᐊᐠ, ᑲᑕ ᔑᑭᒪᑲᓂᐧᐊᐧᓇᐠ ᑭᒋ ᓄᓱᓀᐊᑭᐠ ᑲ 
ᐃᑕᔓᐧᐁᐧᐃᐟ ᐅᒪ ᐊᑯᓯᐧᐃᐣ ᐅᒋ ᓀᐢᑕ ᔑᑭᒪᑲᓂᐧᐊᐧᓇᐠ ᑭᒋ ᓄᑕᐧᐃ ᑭᐢᑫᓂᒥᑎᓱᒋᐠ᙮  

• ᑲ ᒧᔑᐅᒋᐠ ᓀᐢᑕ ᐱᑯ ᐁᑲ ᓇ ᒧᔑᐅᒋᐠ ᐊᐧᐁᓂᑲᓇᐠ ᑎᐸᐣ ᐯᔭᑯ ᑲ ᑭ ᐃᑎᒋᐠ ᑯᑊᐃᐟ 19 ᐊᑯᓯᐧᐃᓂᓂᐤ ᐁ 
ᐊᔭᐟ ᓀᐢᑕ ᐱᑯ ᐊᔭᐤ ᐁ ᐃᑌᓂᒥᐟ ᓀᐢᑕ ᐱᑯ ᐁ ᑭ ᐯᔓᐧᐊᒪᒋᐠ ᐊᐧᐁᓂᑲᓇ ᑯᑊᐃᐟ 19 ᐊᑯᓯᐧᐃᓂᓂᐤ ᑲ 
ᐊᔭᓂᒋ ᒧᓇ ᑲᑕ ᐱᑎᐧᑫᐸᓂᐠ ᑲ ᐃᔑ ᒋᐢᑕᐃᑲᓂᐧᐊᐠ ᓀᐢᑕ ᐸᑎᒪ ᑲᑕ ᒋᐢᐧᑕᐊᑲᓂᐧᐊᐧᓇᐠ ᐁ ᑭᐡᐧᑲ 
ᐯᔭᑯᒋᐠᐃᓂᑯᐠ ᑲ ᑭ ᐃᑎᒋᐠ᙮  

ᑕᐣᑌ ᐁ ᑐᒋᑲᑌᐠ ᐊᐧᐁᓂᑲᐣ ᐁ ᒋᐢᑕᐅᐟ? 
ᑕᑯᐨ ᒥᐢᐱᑐᓂᐠ (ᒥᑎᑎᒪᓂᐠ) ᐃᔑ ᒋᐢᐧᑕᐊᑲᓂᐧᐊᐣ ᐊᐧᐁᓂᑲᐣ᙮  ᐱᐢᑭᑕᐢᑭᐠᓄᓱᓀᐃᑲᑌᐤ  ᑲ ᐃᐧᑌᒋᐠ ᑲ 
ᑲᑫᐢᑭᒥᐧᐁᒋᐠ ᐅᑕ ᐅᒣᓂᐤ ᐊᐢᑭᓂᐤ ᒋᐢᑕᐃᑫᐧᐃᓂᓂᐤ ᐅᒋ(NACI ) ᑭᒋ ᓇᑭᓂᑲᑌᐠ ᐃᓂᑯᐠ ᒥᓇ ᐊᓂᒪ ᓂᐧᔕ 

https://www.health.gov.on.ca/en/pro/programs/publichealth/coronavirus/docs/vaccine/COVID-19_vaccination_rec_special_populations.pdf
https://www.canada.ca/en/public-health/services/immunization/national-advisory-committee-on-immunization-naci/recommendations-use-covid-19-vaccines.html
https://www.canada.ca/en/public-health/services/immunization/national-advisory-committee-on-immunization-naci/recommendations-use-covid-19-vaccines.html

ᑫᒋᐢᑕᐅᑎᐸᐣ ᑯᑊᐃᐟ 19 ᒋᐢᑕᐃᑲᓂᓂᐤ ᐊᐧᐁᓂᑲᐣ ᐊᓂᐃ ᐸᑊᓱᕐ-ᐸᔪᐁᐣᑌᐠ, ᐧᒪᐟᑐᕐᓇ, ᐁᑯ ᒪᑲ 
ᐊᐢᐟᕋᓭᓂᑲ/ᑯᑊᐃᔑᓪᐟ ᒋᐢᑕᐃᑲᓇ ᐸᑎᒪ ᓀᐅ ᐱᓯᑦ ᑲ ᐃᐡᐧᑲ ᒋᐢᑕᐅᐟ ᓂᐢᑕᑦ ᒋᐢᑕᐃᑲᓂᓂᐤ᙮ 

• ᐸᑊᓱᕐ-ᐸᔪᐁᐣᑌᐠ ᒋᐢᑕᐃᑲᐣ ᐅᒋ, ᐃᐧᑕᓂᐧᐊᐣ ᒥᓇ ᐊᓂᒪ ᓂᐧᔕ ᑫᒋᐢᑕᐅᑎᐸᐣ ᑯᑊᐃᐟ 19 ᒋᐢᑕᐃᑲᓂᓂᐤ 
ᐊᐧᐁᓂᑲᐣ ᐸᑎᒪ ᓀᐅ ᐱᓯᑦ ᑲ ᐃᐡᐧᑲ ᒋᐢᑕᐅᐟ ᓂᐢᑕᑦ ᒋᐢᑕᐃᑲᓂᓂᐤ᙮ 

• ᐧᒪᐟᑐᕐᓇ ᒋᐢᑕᐃᑲᐣ ᐅᒋ, ᐃᐧᑕᓂᐧᐊᐣ ᒥᓇ ᐊᓂᒪ ᓂᐧᔕ ᑫᒋᐢᑕᐅᑎᐸᐣ ᑯᑊᐃᐟ 19 ᒋᐢᑕᐃᑲᓂᓂᐤ ᐊᐧᐁᓂᑲᐣ 
ᐸᑎᒪ ᓀᐅ ᐱᓯᑦ ᑲ ᐃᐡᐧᑲ ᒋᐢᑕᐅᐟ ᓂᐢᑕᑦ ᒋᐢᑕᐃᑲᓂᓂᐤ᙮ 

• ᐊᐢᐟᕋᓭᓂᑲ/ᑯᑊᐃᔑᓪᐟ ᒋᐢᑕᐃᑲᐣ ᐅᒋ, ᐃᐧᑕᓂᐧᐊᐣ ᒥᓇ ᐊᓂᒪ ᓂᐧᔕ ᑫᒋᐢᑕᐅᑎᐸᐣ ᑯᑊᐃᐟ 19 ᒋᐢᑕᐃᑲᓂᓂᐤ 
ᐊᐧᐁᓂᑲᐣ ᐸᑎᒪ ᓀᐅ ᐱᓯᑦ ᑲ ᐃᐡᐧᑲ ᒋᐢᑕᐅᐟ ᓂᐢᑕᑦ ᒋᐢᑕᐃᑲᓂᓂᐤ᙮ 

ᐯᔭᐧᑲᐣ ᐊᓂᒪ ᑯᑊᐃᐟ 19 ᒋᐢᑕᐃᑲᐣ ᐣᑐᑯᓄᓇᐳᔾ ᑲᑕ ᒋᐢᐧᑕᐊᑲᓂᐧᐃᐸᓂᐠ ᐊᐧᐁᓂᑲᓇᐠ ᐊᓂᒣᓂᐤ ᓂᐧᔕ ᑲ 
ᒋᐢᑕᐅᒋᐠ (ᑕᐱᐡᑯᐨ ᐯᔭᐧᑲᐣ ᐊᓂᒪ ᓂᐢᑕᑦ ᐁᑯ ᒪᑲ ᓂᐧᔕ ᒋᐢᑕᐃᑲᐣ ᑲᑕ ᒋᐢᐧᑕᐊᑲᓂᐧᐃᐸᐣ ᐊᐧᐁᓂᑲᐣ) ᙮ ᑲ 
ᐱᑐᔑᓇᐧᑲᑭ ᒋᐢᑕᐃᑲᓇᐳᔭ (ᑕᐱᐡᑯᐨ ᐁᑦᐊᕐᐁᐣᐁ, ᑊᐊᔾᕋᓪ) ᐱᑐᐡ ᒋᐢᑕᐃᑲᐣᑌ ᑲᑕ ᐃᔑ ᑲᓇᐧᐊᐸᒋᑲᑌᐸᐣ 
ᓀᐢᑕ ᒧᓇ ᑲᑕ ᐊᐸᑕᓄᐸᐣ ᐊᓂᒪ ᑯᑊᐃᐟ ᒋᐢᑕᐃᑲᓂᐠ᙮  

ᑫᐧᑲᓇ ᐃᑕᐧᑲᑭ ᐊᐣᑕ ᒋᐢᑕᐃᑲᓂᐠ? 

ᐊᐣᑕ ᑲ ᐃᑕᐧᑲᑭ ᐸᑊᓱᕐ-ᐸᔪᐁᐣᑌᐠ ᐧᒪᐟᑐᕐᓇ ᐊᐢᐟᕋᓭᓂᑲ/ᑯᑊᐃᔑᓪᐟ 

ᐣᑐᑯᓄᓂᐧᐃ 
• mRNA • mRNA • Non-replicating 

viral vector 
(ChAd) 

ᐊᐣᑕ ᑲ ᐃᑕᐧᑲᑭ ᐸᑊᓱᕐ-ᐸᔪᐁᐣᑌᐠ ᐧᒪᐟᑐᕐᓇ ᐊᐢᐟᕋᓭᓂᑲ/ᑯᑊᐃᔑᓪᐟ 

ᐁᑲ ᑲ 
ᐣᑐᑯᓄᓂᐧ
ᐃ 

Lipids • ALC-0315 
• ALC-0159 – a 

polyethylene 
glycol (PEG) 

• 1,2-Distearoyl-
sn-glycero-3-
phosphocholine 
(DSPC) 

• Cholesterol 

• 1,2-distearoyl-
sn-glycero-3-
phosphocholine 
(DSPC) 

• Cholesterol 
• PEG2000 DMG 

SM-102 

• Disodium 
edetate 
dihydrate 
(EDTA) 

• Ethanol 
• L‐Histidine 
• L‐Histidine 

hydrochloride 
monohydrate 

• Polysorbate 80 

Salts • Dibasic sodium 
phosphate 
dihydrate 

• Monobasic 
potassium 
phosphate 

• Potassium 
chloride 

• Sodium chloride 

• Acetic acid 
• Sodium acetate 

trihydrate  
• Tromethamine 
• Tromethamine 

hydrochloride 

• Magnesium 
chloride 
hexahydrate 

• Sodium chloride 

Sugar • Sucrose • Sucrose • Sucrose 

• ᓂᐱᔾ ᒋᐢᑕᐅᑯᐧᐃᐣ 
ᐅᒋ 

• ᓂᐱᔾ ᒋᐢᑕᐅᑯᐧᐃᐣ 
ᐅᒋ 

• ᓂᐱᔾ ᒋᐢᑕᐅᑯᐧᐃᐣ 
ᐅᒋ 

ᑭᐢᑌᓂᑕᐧᑲᐣ ᐧᑲᔭᐢᐠ ᑭᒋ ᑲᓇᐧᐊᐸᒋᑲᑌᑭ ᐅᐅ ᑲ ᓂᐱᑌᓯᓇᑌᑭ ᐁ ᐃᑭᐠ ᐊᐢᑲᐤ ᐁ ᒪᓂᑐᑕᑯᐟ ᐊᐧᐁᓂᑲᐣ ᐅᐅ 
ᐊᔑᐨ ᐊᓂᒪ ᐧᐸᓕᐁᑎᓕᐣ ᐠᓚᔾᑯᓪ (PEG) ᓀᐢᑕ ᒪᑲ ᐧᐸᓕᐢᐅᕐᐯᐃᐟ 80, ᓀᐢᑕ ᒪᑲ ᐟᕈᒣᑕᒥᐣ ᑲ ᐃᒋᑲᑌᑭ᙮  
ᔕᑯᐨ ᐊᑕᐧᐃᓇ ᒧᓇ ᓱᑭ ᒪᓂᑐᑕᑫᒪᐧᑲᐧᓇ ᐅᐅ᙮   ᐅᒪ ᐧᐸᓕᐁᑎᓕᐣ ᐠᓚᔾᑯᓪ (PEG) ᐃᑕᐧᑲᐣ ᐣᑐᑯᓄᓂᐠ, ᑲ 
ᐊᐸᑕᑭ ᒥᑕᑭᔑᐠ ᐧᐸᒪᔑ ᒪᓯᐧᓇᐱᐢᑲᐃᑕᑌᐠ, ᑲ ᒥᓯᐡᑲᑯᓇᓂᐧᐊᐠ, ᐅᐢᑐᐢᑐᒋᑲᓇᐳᔾ, ᐧᐊᐧᐁᔑᐃᑎᓱᐧᐃᓂᐠ, 
ᑐᒥᐧᑲᓂᐠ, ᑲ ᐊᐸᑕᑭ ᒥᔕᑲᐠ ᓀᐢᑕ ᒣᐧᑲᐨ ᐁ ᒪᒋᔓᐟ ᐊᐧᐁᓂᑲᐣ, ᑭᒋᐢᑕᐱᑌᐅᐧᐃ ᓱᑊ, ᐅᐡᑭᔑᑯᑲᓇ ᑲ 
ᐊᐧᑲᑎᓂᑲᑌᑭ ᒥᐡᑭᔑᑯᐠ, ᓀᐢᑕ ᒪᑲ ᐊᓂᒪ ᓂᐱᔾ ᑲ ᐃᔑ ᐊᑯᑎᑕᓂᐧᐊᑭ ᐊᓂᐃ᙮  ᐧᐸᓕᐁᑎᓕᐣ ᐠᓚᔾᑯᓪ ᓀᐢᑕ 
ᐃᑕᐧᑲᐣ ᒥᒋᒥᐠ ᓀᐢᑕ ᑲ ᒥᓂᐧᑲᑐᒋᑲᑌᑭ, ᔕᑯᐨ ᒧᓇ ᑭᐢᑫᓂᒋᑲᑌᐤ ᑭᒋ ᒪᓂᑐᑕᑯᓇᓂᐧᐊᐠ ᐊᓂᐃ ᒥᒋᒪ ᓀᐢᑕ ᐱᑯ 
ᑲ ᒥᓂᐧᑲᑐᒋᑲᑌᑭ᙮  ᐧᐸᓕᐢᐅᕐᐯᐃᐟ 80 ᐣᑐᑯᓄᓂᐧᐃ ᐧᐊᐧᐁᓂᐧᐃᓂᐠ (ᑕᐱᐡᑯᐨ ᑊᐊᑎᒥᐣ ᐱᒥ, ᑲ ᒥᐧᓭᐸᓂᐧᑕᓂᐧᐊᐠ 

ᐣᑐᑯᓄᐣ, ᓀᐢᑕ ᐁ ᐧᐃ ᓇᑭᓂᑲᑌᐠ ᑲᐣᓱᕐ ᐣᑐᑯᓄᐣ) ᓀᐢᑕ ᒪᑲ ᐧᐊᐧᐁᔓᐅᐧᐃᓇ᙮ ᐟᕈᒣᑕᒥᐣ ᑲ ᐃᒋᑲᑌᐠ ᐁᐧᑲᓂᒪ ᑲ 
ᐊᐸᑕᐠ ᑫ ᐅᒋ ᓄᐧᑲᐠ ᔕᐧᐸᐸᒋᑲᐣ, ᑲ ᑯᒋᐸᓂᐧᑕᓂᐧᐊᐠ ᓀᐢᑕ ᐱᑯ ᐱᑐᐡ ᑲ ᐅᒋ ᐅᑎᓂᑲᑌᐠ ᐣᑐᑯᓄᐣ᙮  

ᑕᓀᔑ ᒪᓂᑐᑕᑫᒪᑲᑭ ᐅᐅ ᒋᐢᑕᐃᑲᓇ? 
ᑯᑊᐃᐟ 19 ᒋᐢᑕᐃᑲᓇ, ᑕᐱᐡᑯᐨ ᑯᑕᑭᔭ ᒋᐢᑕᐃᑲᓇ, ᑕᑭ ᒪᓂᑐᑕᑫᒪᑲᐧᓇ, ᐊᑕ ᐃᓴ ᐧᐃᓇ ᒧᓇ ᒥᓯᐧᐁ ᐊᐧᐁᓂᑲᐣ 
ᒪᓂᑐᑕᑯᐤ ᓀᐢᑕ ᐊᓂᑭ ᑲ ᒪᓂᑐᑕᑯᒋᐠ ᐃᐧᑌᐧᐊᐠ ᐁᑲ ᒥᐢᑕᐃ ᐁ ᒪᓂᑐᑕᑯᒋᐠ᙮  ᒪᐧᐊᐨ ᐅᓴᑦ ᑲ ᐃᔑ 
ᒪᓂᑐᑕᑯᓇᓂᐧᐊᐠ ᑲ ᐃᐡᐧᑲ ᒋᐢᑕᐅᑯᓇᓂᐧᐊᐠ ᑯᑊᐃᐟ 19 ᒋᐢᑕᐃᑲᐣ ᐊᑯᓯᓇᓂᐧᐊᐣ, ᒥᑯᐸᓂᓇᓂᐧᐊᐣ ᓀᐢᑕ ᐱᑯ 
ᐸᑭᐸᓂᓇᓂᐧᐊᐣ ᐊᐣᑕ ᑲ ᑭ ᐃᔑ ᒋᐢᑕᐅᑯᓇᓂᐧᐊᐠ,  ᐊᔦᐢᑯᓯᓇᓂᐧᐊᐣ, ᑌᐅᐢᑎᐧᑲᓂᓇᓂᐧᐊᐣ, ᑌᐅᓯᓇᓂᐧᐊᐣ 
ᒥᑌᐢᑕᑕᐠ, ᐊᓇᐢᑯᑲᓇᐠ, ᔑᑲᒋᐸᓂᓇᓂᐧᐊᐣ, ᓀᐢᑕ ᐊᐱᔑᐡ ᑭᓯᓱᓇᓂᐧᐊᐣ᙮  

ᐊᓂᒪ ᑕᔑᓀ ᑲ ᓇᑕᐧᐃ ᑭᐢᑫᓂᒋᑲᑌᐠ ᑯᑊᐃᐟ 19 ᒋᐢᑕᐃᑲᐣ ᒥᐢᑭᑲᑌᐤ ᑭᒋ ᒥᐢᑲᐤ ᐱᑯ ᒥᐢᑕᐃ ᐁ 
ᒪᓂᑐᑕᑯᓇᓂᐧᐊᐠ᙮ ᐊᐧᐁᓂᑲᓇᐠ ᑲ ᑭ ᒋᐢᑕᐅᒋᐠ ᐅᐅ ᒋᐢᑕᐃᑲᓇ ᐁ ᓇᑕᐧᐃ ᑭᐢᑫᓂᒋᑲᑌᐠ ᑭᓄᐧᐁᐡ ᑫ 
ᐃᑎᐡᑲᑫᒪᑲᓂᓂᑭ ᑕᔑᓀ ᓇᓇᑲᒋᐊᑲᓂᐧᐊᐧᓇᐠ᙮  

ᐊᓂᑭ ᐊᐣᑕ ᑲ ᐊᐸᑎᓯᒋᐠ ᓂᐢᑫᐣᑕᐧᒪᐠ ᑫ ᑐᑕᑭᐠ ᑭᔕᐢᐱᐣ ᑫᐧᑲᐣ ᐃᑭᑫ᙮  ᑭᔕᐢᐱᐣ ᓂᐧᔕ ᒋᐢᑕᐅᑲᐧᐃᔭᓀ ᐊᓂᒪ 
ᑯᑊᐃᐟ 19 ᒋᐢᑕᐃᑲᐣ, ᐧᐃᑕᒪᐤ ᐊᓇ ᑲ ᒋᐢᑕᐅᐢᐠ ᐊᓂᒣᓂᐤ ᓂᐧᔕ ᒋᐢᑕᐃᑲᓂᓂᐤ ᑭᔕᐱᐣ ᑲ ᒪᓂᑐᑕᑯᐧᐊᓀ 
ᐊᓂᒪ ᓂᐢᑕᑦ ᑲ ᑭ ᒋᐢᑕᐅᑲᐧᐃᔭᐣ ᐊᓂᒪ ᒋᐢᑕᐃᑲᐣ᙮  

ᑭᒋ ᒥᐢᑲᐤ, ᐊᐢᐟᕋᓭᓂᑲ/ᑯᑊᐃᔑᓪᐟ ᒋᐢᑕᐃᑲᐣ ᐧᐃᒋᐃᐧᐁᒪᑲᐣ ᑭᒋ ᐧᐊᑐᐧᐃᐸᓂᐠ ᒥᑯ ᑲ ᐃᐡᐧᑲ ᒋᐢᑕᐅᑯᓇᓂᐧᐊᐠ ᐅᒪ 

ᒋᐢᑕᐃᑲᐣ᙮ ᐣᑐᑯᓄᓇᐠ ᐃᐧᑌᐧᐊᐠ ᐅᒋᑕᐤ ᐁ ᒋᐢᑕᐅᐟ ᐊᐧᐁᓂᑲᐣ ᑭᒋ ᐧᐊᑐᐧᐃᐸᓂᐠ ᒥᑯ ᐧᐁᓴ   ᐁ ᓂᓇᒥᓯᒪᑲᐠ ᒥᑯ  

(VIPIT) ᐁ ᐃᔑᓂᑲᑕᑭᐠ᙮     ᓂᐧᔕᔦᐠ ᐃᔑ ᑭᐢᑌᓂᑕᐧᑲᐣ ᐁ ᐧᐊᑐᐧᐃᐸᓂᐠ ᒥᑯ: ᐁᐧᐊᑐᐧᐃᐸᓂᐠ  ᒥᑯ 4 ᐱᓂᐡ 20 

ᑭᔑᑲᐤ ᑲ ᐃᐡᐧᑲ ᒋᐢᑕᐅᐟ ᐊᐧᐁᓂᑲᐣ, ᓀᐢᑕ ᒪᑲ ᐧᐃᒋᐃᐧᐁᒪᑲᐣ (ᑭᒋ ᐧᐊᑐᐧᐃᐸᓂᐠ ᒥᑯ ᐁᑲ ᑭᒋ ᐅᒋᑯᐧᐊᐠ) ᙮ ᐅᒪ 

VIPIT ᑲ ᐃᒋᑲᑌᐠ ᒧᓇ ᓱᑭ ᐊᓂᒪ ᐃᑭᐣ, ᐧᐊᔦᐡ 1 ᑕᑐ 125,000 ᐅᒋ ᐊᐧᐁᓂᑲᓇᐠ ᐱᓂᐡ 1 ᑕᑐ 1 ᒥᓕᔭᐣ 

ᐊᐧᐁᓂᑲᓇᐠ᙮ ᐅᓴᑦ ᐃᐢᐧᑫᐧᐊᐠ ᐁᑲ ᐁᐡᐧᑲ 55 ᑲ ᐃᐢᐱᑎᓯᒋᐠ ᐅᒪ ᐃᑎᐧᐊᐠ᙮  ᐊᔭᒥᑕ VIPIT ᑲ ᐃᒋᑲᑌᐠ ᑲ ᐃᐡᐧᑲ 

ᒋᐢᑕᐅᑯᓇᓂᐧᐊᐠ ᐊᐢᐟᕋᓭᓂᑲ ᑯᑊᐃᐟ 19 ᒋᐢᑕᐃᑲᐣ  ᑭᔭᐱᐨ ᐧᐃ ᑭᐢᑫᓂᑕᒪᓀ ᑫᐧᑲᐣ᙮  

 ᒥᓄ ᐊᔭᐧᐃᐣ ᑲᓇᑕ  ᑭ ᑲᓇᐧᐊᐸᑕᐧᒪᐠ ᐅᒣᓂᐤ ᓀᐢᑕ ᐃᐧᑌᐧᐊᐠ ᐊᐧᐊᓯᑌ ᐁ ᒥᓄᐸᓂᐃᑯᒋᐠ ᐅᒣᓂᐤ 

ᐊᐢᐟᕋᓭᓂᑲ/ᑯᑊᐃᔑᓪᐟ ᒋᐢᑕᐃᑲᐣ ᑲᓇᑕ ᐊᐧᐁᓂᑲᓇᐠ ᐃᐢᐱᐨ ᐧᐃᓇ ᑭᒋ ᑲᒋᑎᓂᑯᒋᐠ ᑯᑊᐃᐟ 19 ᐊᑯᓯᐧᐃᓂᓂᐤ᙮  

ᐃᑭᐣ ᐱᑯ ᐅᒋᑕᐤ ᐁ ᐧᐊᑐᐧᐃᐸᓂᐠ ᒥᑯ, ᐅᓴᑦ ᐊᓂᑭ ᑲ ᑭᔐᔭᐊᐧᐃᒋᐠ᙮  ᐃᐧᑕᓂᐧᐊᐣ ᐁ ᑭ ᐯᒋ 

ᐧᐊᑐᐧᐃᐸᓂᐃᐧᐁᒪᑲᐣ ᐊᓂᒪ ᑯᑊᐃᐟ 19 ᐊᑯᓯᐧᐃᐣ, ᐁᐧᑲᓂ ᒪᑲ ᐧᐁᒋ ᔑᑭᒥᒋᐠ ᐊᐧᐁᓂᑲᓇᐠ ᑲ ᑭ ᐧᐊᑐᐧᐃᐸᓂᓂᐠ 

ᐅᒥᑯᐧᐊᐤ ᐅᑕᓇᐠ, ᓀᐢᑕ ᐱᑯ ᐧᐃᒋᔕᓂᐧᐊᐧᐊ ᐊᓂᒪ ᐁ ᑭ ᐃᑎᓂᒋ ᓀᐢᑕ ᒪᑲ ᑲ ᐊᐸᒋᑕᒋᐠ ᐣᑐᑯᓄᓂᐤ ᐁᑲ ᑭᒋ 

ᓱᑭ ᑭᒋ ᐱᓀᐧᑲᑲᒥᓂᓂᐠ ᐅᒥᑯᐧᐊᐤ᙮ 

https://covid19-sciencetable.ca/glossary/#thrombocytopenia
https://covid19-sciencetable.ca/sciencebrief/vaccine-induced-prothrombotic-immune-thrombocytopenia-vipit-following-astrazeneca-covid-19-vaccination/
https://covid19-sciencetable.ca/sciencebrief/vaccine-induced-prothrombotic-immune-thrombocytopenia-vipit-following-astrazeneca-covid-19-vaccination/
https://www.canada.ca/en/health-canada/news/2021/03/health-canada-confirms-that-the-benefits-of-the-astrazeneca-covid-19-vaccine-continue-to-outweigh-the-risks-for-use-in-canada.html

ᑕᓂᐢᐱ ᑫ ᐧᐃᑕᐧᒪᑭᐸᐣ ᐊᓇ ᑲ ᐣᑐᑯᓄᓂᐧᐃ ᐱᒥᐃᐟ? 
ᑭᔕᐢᐱᐣ ᒪᒥᑐᓀᓂᑕᒥᐃᑯᐧᐊᓀ ᑫᐧᑲᐣ ᒪᓂᐸᓂᐃᑯᐊᐣ ᓀᐢᑕ ᐱᑯ ᐁᑲ ᐊᐢᑌᒪᒋᐅᐧᐊᓀ ᑭᐡᐧᑲ ᒐᑲᐧᐊᔑᐡ ᑭᔑᑲᐤ, 
ᐧᐃᑕᒪᐤ ᑲ ᐣᑐᑯᓄᓂᐧᐃ ᐱᒥᐃᐢᐠ ᓀᐢᑕ ᐱᑯ ᓇᒋᑐᑯᓄᓀ᙮ 

ᐁ ᐃᔑ ᐯᔓᓇᐧᑲᐠ ᐊᑯᓯᐧᐃᑲᒥᑯᐠ ᐃᑐᑌ ᓀᐢᑕ ᐱᑯ 911 ᐃᔑ ᐊᔭᒥ ᑭᔓᐢᐱᐣ ᓄᒋᐃᑯᔭᓀ ᐯᔭᐠ ᐅᐅ ᑲ ᐊᑎ 
ᒪᓯᓇᑌᑭ ᐧᐊᔦᐡ ᓂᐢᑐ ᑭᔑᑲᐤ ᑲ ᐃᐡᐧᑲ ᒋᐢᑕᐅᑲᐧᐃᔭᐣ:  

• ᐱᐢᑯᔕᑫᐸᓂᔭᐣ 
• ᐸᑭᐧᑫᐸᓂᔭᐣ ᓀᐢᑕ ᐱᑯ ᑭᑯᓀᐠ 
• ᒪᒥᔕᒪᑕᒧᔭᐣ 
• ᐧᐊᐱᓀᐧᐃᓯᔭᐣ ᓀᐢᑕ ᓇᐢᐱᐨ ᐧᐃᓂᐯᐸᓂᔭᐣ 
• ᑭᒋ ᑭᓯᓭᔭᐣ (ᐊᐧᐊᓯᑌ 40 ᐃᐢᐸᓂᐠ ᐱᐧᐊᐱᐢᐠ) 
• ᐅᒋᐱᑭᑯᔭᐣ 
• ᐱᑐᐡ ᐃᑕᒪᒋᐅᔭᐣ (ᑕᐱᐡᑯᐨ ᑭᐢᑭᒥᓯᔭᐣ) 

ᑭᔕᐢᐱᐣ ᑲ ᒋᐢᑕᐅᑯᐧᐊᓀ ᐊᐢᐟᕋᓭᓂᑲ/ᑯᑊᐃᔑᓪᐟ ᒋᐢᑕᐃᑲᐣ ᓀᐢᑕ ᒪᑲ ᓄᒋᐃᑯᔭᐣ ᐯᔭᐠ ᐅᐅ ᑲ ᐊᑎ ᒪᓯᓇᑌᑭ ᑲ 

ᐃᐡᐧᑲ ᒋᐢᑕᐅᑲᐧᐃᔭᐣ ᐊᓂᒪ ᒋᐢᑕᐃᑲᐣ ᑐᔦᐠ ᓇᒋᑐᑯᓄᓀ: 

• ᓇᓄᑌᑕᒧᐧᐊᓀ 

• ᑌᐧᐊᐢᑯᑲᓇᐧᐊᓀ  
• ᐸᑭᐸᓂᐠ ᓀᐢᑕ ᐱᑯ ᑕᑲᐠ ᑭᐢᐱᑐᐣ ᓀᐢᑕ ᐱᑯ ᑭᐢᑲᐟ 
• ᐁᑲ ᐳᓂ ᑌᐧᐊᓯᐧᐊᓀ ᑲᑕᐠ  
• ᐊᑯ ᑌᐧᐃᐢᑎᐧᑲᓀᐧᐊᓀ ᓀᐢᑕ ᐱᑯ ᐊᒋᑫᐣ ᐊᑎ ᑌᐧᐃᐢᑎᐧᑲᓀᐧᐊᓀ ᓀᐢᑕ ᐱᑯ ᐱᑭᔐᓇᒪᓀ 
• ᐊᐱᑎᐸᓂᔭᐣ, ᐁ ᒐᒐᑭ ᒥᐧᑲᐠ ᓀᐢᑕ ᐱᑯ ᐊᐱᑎ ᒥᐧᑲᐠ ᑭᔕᑲᐠ ᓀᐢᑕ ᐱᑯ ᒥᑯ ᐁ ᐱᐢᑯᐸᓂᐠ ᐊᑕᒥᐠ ᑭᔕᑲᐠ 

ᓀᐢᑕ ᒪᑲ ᑲ ᑭ ᐃᔑ ᐊᔭᒥᐣ  ᐣᑐᑯᓄᓂᑲᒥᑯᐠ ᑭᑎᑕᐧᐃᓂᐠ  ᑭᒋ ᑲᐧᑫᒋᑫᒧᔭᐣ ᑫᐧᑲᐣ ᓀᐢᑕ ᐱᑯ ᐧᐃ ᐧᐃᑕᒪᓀ ᑲ ᐃᔑ 
ᑭᒋ ᐧᐊᓂᑐᑕᑯᔭᐣ ᐊᓂᒪ ᑲ ᑭ ᒋᐢᑕᐅᑲᐧᐃᔭᐣ᙮ 

ᑕᓂᐢᐱ ᒥᓇ ᑫ ᒋᐢᑕᐅᑲᐧᐃᔭᐣ ᐊᓂᒪ ᓂᐧᔕ ᒋᐢᑕᐃᑲᐣ? 

ᑭᔕᐢᐱᐣ ᐱᒉᓇᐠ ᐯᔭᐧᑲ ᑲ ᒋᐢᑕᐅᑯᐧᐊᓀ ᑯᑊᐃᐟ 19 ᒋᐢᑕᐃᑲᐣ, ᑫᒋᓇᐅ ᒥᓇ ᑭᒋ ᒋᐢᑕᐅᑲᐧᐃᔭᐣ ᑕᐱᐡᑯᐨ ᑲ ᑭ 

ᐃᑎᑲᐧᐃᔭᐣ ᑲ ᐃᔑ ᒋᐢᑕᐃᑲᓂᐧᐊᐠ ᓀᐢᑕ ᐱᑯ ᑲ ᑭ ᐃᑎᐢᐠ ᐊᓇ ᓂᐢᑕᑦ ᑲ ᑭ ᒋᐢᑕᐅᐢᐠ ᐅᒣᓂᐤ᙮  ᑭᐢᑌᓂᑕᐧᑲᐣ 

ᓂᐧᔕ ᑭᒋ ᑭᐢᑕᐅᑲᐧᐃᔭᐣ ᑯᑊᐃᐟ 19 ᒋᐢᑕᐃᑲᐣ, ᒧᓇ ᐊᐸᑎᓯᒪᑲᐣ ᐸᑎᒪ ᓂᐧᔕ ᑲ ᐃᐡᐧᑲ ᒋᐢᑕᐅᑲᐧᐃᔭᐣ᙮   ᐯᑕ ᐁ 

ᒪᓯᓇᑌᐠ ᑭᒋᐢᑕᐅᑯᐧᐃᓇ ᒥᓇ ᐯᒋ ᐃᑐᑌᔭᓀ ᑭᒋ ᒋᐢᑕᐅᑲᐧᐃᔭᐣ ᐊᓂᒪ ᓂᐧᔕ ᒋᐢᑕᐅᑯᐧᐃᐣ ᓇᐢᐱᐨ ᑭᐢᑫᓂᑕᐧᑲᐣ 

ᓂᐧᔕ ᑭᒋ ᒋᐢᑕᐅᑲᐧᐃᔭᐣ ᐊᑕ ᑲ ᒪᓂᐸᓂᐃᑯᐧᐊᓀ ᐊᓂᒪ ᓂᐢᑕᑦ ᑲ ᑭ ᒋᐢᑕᐅᑲᐧᐃᔭᐣ 

http://www.health.gov.on.ca/en/common/system/services/phu/locations.aspx

ᐊᐧᐁᓂᑲᐣ ᑫ ᑲᐧᑫᒋᒪᑭᐸᐣ ᑭᔕᐢᐱᐣ ᑫᐧᑲᐣ ᐧᐃᑭᐢᑫᓂᑕᒪᓀ? 
ᑭᔕᐢᐱᐣ ᐧᐃᑭᐢᑫᓂᑕᒪᓀ ᑫᐧᑲᐣ, ᑲᐧᑫᒋᑦ ᑲ ᐣᑐᑯᓄᓂᐧᐃ ᐱᒥᐃᐢᐠ ᓀᐢᑕ ᐱᑯ ᐊᓇ ᑲ ᒋᐢᑕᐅᐢᐠ᙮ 


	ᑯᑊᐃᐟ 19 ᒋᐢᑕᐃᑲᐣ ᐧᐃᑕᒪᑫᐧᐃ ᒪᓯᓇᐃᑲᐣ
	ᑫᐧᑲᐣ ᐅᒪ ᑯᑊᐃᐟ 19 ᐊᑯᓯᐧᐃᐣ?
	ᑕᓀᔑ ᐧᐃᒋᐃᐧᐁᒪᑲᐠ ᐅᒪ ᑯᑊᐃᐟ 19 ᒋᐢᑕᐃᑲᐣ ᐁᑲ ᑭᒋ ᐊᔭᐟ ᐊᐧᐁᓂᑲᐣ ᑯᑊᐃᐟ 19 ᐊᑯᓯᐧᐃᓂᓂᐤ?

	ᐊᐧᐁᓂᑲᐣ ᑫ ᑭ ᒋᐢᑕᐅᐟ ᐅᐅ ᒋᐢᑕᐃᑲᓇ?
	ᐧᐸᒪᔑ ᒋᐢᑕᐅᑲᐧᐃᔭᐣ, ᐧᐃᑕᒪᐤ ᐊᓇ ᑲ ᐣᑐᑯᓄᓂᐧᐃ ᐱᒋᐃᐧᐁᐟ ᐊᓇ ᑲ ᒋᐢᑕᐅᐢᐠ ᑭᔕᐢᐱᐣ:

	ᐊᐧᐁᓂᑲᐣ ᐁᑲ ᑫ ᒋᐢᑕᐅᑎᐸᐣ?
	ᑕᐣᑌ ᐁ ᑐᒋᑲᑌᐠ ᐊᐧᐁᓂᑲᐣ ᐁ ᒋᐢᑕᐅᐟ?
	ᑫᐧᑲᓇ ᐃᑕᐧᑲᑭ ᐊᐣᑕ ᒋᐢᑕᐃᑲᓂᐠ?

	ᑕᓀᔑ ᒪᓂᑐᑕᑫᒪᑲᑭ ᐅᐅ ᒋᐢᑕᐃᑲᓇ?
	ᑕᓂᐢᐱ ᑫ ᐧᐃᑕᐧᒪᑭᐸᐣ ᐊᓇ ᑲ ᐣᑐᑯᓄᓂᐧᐃ ᐱᒥᐃᐟ?
	ᑕᓂᐢᐱ ᒥᓇ ᑫ ᒋᐢᑕᐅᑲᐧᐃᔭᐣ ᐊᓂᒪ ᓂᐧᔕ ᒋᐢᑕᐃᑲᐣ?
	ᐊᐧᐁᓂᑲᐣ ᑫ ᑲᐧᑫᒋᒪᑭᐸᐣ ᑭᔕᐢᐱᐣ ᑫᐧᑲᐣ ᐧᐃᑭᐢᑫᓂᑕᒪᓀ?




